
TALABALAR EHTIYOJLARI 
VA QOBILIYATLARI ASOSIDA 

OLIY TA’LIMDA DIFFERENSIAL 
YONDASHUVNI AMALGA 

OSHIRISH STRATEGIYALARI
Sultonova Farangiz Alisherovna

Navoiy shahar 19-sonli ixtisoslashtirilgan
umumta’lim maktabning ingliz tili fani o‘qituvchisi

Annotatsiya: Mazkur maqolada oliy ta’lim tizimida talabalar ehtiyojlari va qobiliyatlariga asoslangan differensial yon-
dashuvning nazariy asoslari, xalqaro tajribalar hamda ta’lim sifatini oshirishdagi amaliy ahamiyati tahlil qilinadi. Shaxsga 
yo‘naltirilgan yondashuv va individual ta’lim trayektoriyasi tushunchalari asosida ta’lim jarayonini moslashtirish mexa
nizmlari – modul tizimi, differensial topshiriqlar, moslashtirilgan baholash mezonlari va psixologik-pedagogik diagnos-
tika metodlari yoritiladi. Tadqiqot natijalari differensial yondashuvning talabalarning kreativligi, mustaqil o‘quv faoliyati va 
kasbiy tayyorgarlik sifatiga ijobiy ta’sir ko‘rsatishini ko‘rsatadi hamda oliy ta’lim muassasalarida innovatsion va raqamli 
texnologiyalar asosida shaxsiylashtirilgan ta’lim modelini joriy etish bo‘yicha amaliy tavsiyalar beradi.

Kalit so‘zlar: differensial yondashuv, shaxsga yo‘naltirilgan ta’lim, individual ta’lim trayektoriyasi, oliy ta’lim, modul tizimi, 
diagnostika va monitoring, moslashtirilgan baholash, kreativlik, raqamli ta’lim.
Abstract: This article analyzes the theoretical foundations, international practices, and practical significance of a differ-
entiated approach in higher education based on students’ needs and abilities. The mechanisms of adapting the learning 
process – modular systems, differentiated tasks, adaptive assessment criteria, and psychological-pedagogical diagnostic 
methods – are discussed through the concepts of learner-centered education and individual learning trajectories. The 
research findings highlight the positive impact of a differentiated approach on students’ creativity, independent learning 
activity, and professional training quality. The article also provides practical recommendations for implementing a person-
alized education model in higher education institutions through innovative and digital technologies.

Key words: differentiated approach, learner-centered education, individual learning trajectory, higher education, modular 
system, diagnostics and monitoring, adaptive assessment, creativity, digital education.
Аннотация: В статье анализируются теоретические основы, международный опыт и практическая значимость 
дифференцированного подхода в высшем образовании, основанного на потребностях и способностях студентов. 
На базе концепций личностно-ориентированного обучения и индивидуальной образовательной траектории 
раскрываются механизмы адаптации образовательного процесса: модульная система, дифференцированные 
задания, адаптированные критерии оценивания и методы психолого-педагогической диагностики. Результаты 
исследования показывают положительное влияние дифференцированного подхода на развитие креативности 
студентов, их самостоятельную учебную деятельность и качество профессиональной подготовки. В статье также 
представлены практические рекомендации по внедрению персонализированной модели образования в вузах с 
использованием инновационных и цифровых технологий.

Ключевые слова: дифференцированный подход, личностно-ориентированное обучение, индивидуальная обра-
зовательная траектория, высшее образование, модульная система, диагностика и мониторинг, адаптированное 
оценивание, креативность, цифровое образование.

KIRISH
Bugungi globallashuv va raqamli transformatsiya sharoitida oliy ta’lim tizimi oldida yangicha yondashuv

larni talab qiluvchi dolzarb vazifalar turibdi. Zamonaviy ta’lim jarayonida har bir talabaning individual ehtiyojlari, 
qiziqishlari, qobiliyatlari va rivojlanish sur’atlarini hisobga olish oliy ta’lim sifatini oshirishning muhim omillaridan 
biri sifatida qaralmoqda. Shu nuqtai nazardan, differensial yondashuv nafaqat didaktik tamoyil, balki shaxsga 
yo‘naltirilgan ta’limni ta’minlovchi pedagogik strategiya sifatida dolzarb ahamiyat kasb etmoqda. An’anaviy 
ta’lim tizimida barcha talabalarga bir xil yondashuv qo‘llanilishi ularning bilim saviyasi va salohiyatidagi farqlarni 
e’tibordan chetda qoldiradi. Natijada, yuqori qobiliyatli talabalar imkoniyatlarini to‘liq namoyon qila olmaydi, past 
tayyorgarlikka ega talabalar esa o‘zlashtirishda qiyinchiliklarga duch keladi. Differensial yondashuv esa o‘qitish 

jarayonini individual trayektoriyalar asosida tashkil etishga, talabalarning shaxsiy o‘sishini qo‘llab-quvvatlashga 
va ta’lim jarayonining samaradorligini oshirishga xizmat qiladi. 

Xalqaro tajribada (UNESCO, Bolonya jarayoni) ta’lim tizimini individuallashtirish, differensiallashtirish va 
moslashtirilgan o‘quv rejalarini joriy etish ustuvor yo‘nalish sifatida qaralmoqda. O‘zbekiston oliy ta’limida ham 
yangi avlod davlat ta’lim standartlari talabalarning mustaqil o‘quv va ijodiy faoliyatini rag‘batlantirish, ularning 
qiziqish va qobiliyatlariga mos o‘quv muhitini yaratishga qaratilgan. Shu bois, differensial yondashuvni sama-
rali amalga oshirish strategiyalarini ishlab chiqish va ta’lim amaliyotiga joriy etish oliy ta’lim sifatini oshirish, 
talabalar salohiyatini maksimal darajada ro‘yobga chiqarish va zamonaviy mehnat bozorida raqobatbardosh 
kadrlar tayyorlash uchun dolzarb zaruratdir. Mazkur maqolada talabalar ehtiyojlari va qobiliyatlarini hisobga 
olgan holda oliy ta’limda differensial yondashuvni joriy etishning nazariy asoslari, ilg‘or tajribalar va samarali 
strategiyalar tahlil qilinadi hamda ta’lim jarayonini yanada takomillashtirish bo‘yicha amaliy tavsiyalar beriladi. 

MAVZUGA OID ADABIYOTLAR SHARHI 
Bugungi kunda oliy ta’lim tizimi global miqyosda chuqur o‘zgarishlar jarayonini boshdan kechirmoqda. 

Ta’limning sifat va samaradorligini oshirish, shuningdek, har bir talabaning shaxsiy ehtiyoj va qobiliyatlariga 
moslashtirilgan ta’lim muhitini yaratish masalasi xalqaro ta’lim siyosatida ustuvor yo‘nalish sifatida qaral-
moqda. Xususan, Bolonya jarayoni va UNESCO tomonidan ilgari surilgan strategiyalar shaxsga yo‘naltirilgan 
yondashuvni rivojlantirishning muhim konseptual asoslarini tashkil etadi. Bolonya jarayoni doirasida ta’lim 
tizimining talaba markazli modelga o‘tishi ustuvor ahamiyat kasb etadi. Bu jarayon o‘quv dasturlarini natijalarga 
asoslangan o‘qitish tamoyili asosida qayta ko‘rib chiqishni, har bir talaba uchun shaxsiylashtirilgan rivojlanish 
trayektoriyalarini yaratishni ta’minlaydi. Ta’limda modul tizimi, ECTS kredit tizimi va diplom-suplemenlar kabi 
mexanizmlarning joriy etilishi talabalar uchun o‘zlashtirish jarayonini moslashtirish, o‘z ehtiyojlariga mos o‘quv 
yo‘nalishlarini tanlash va hayot davomida ta’lim olish imkoniyatlarini kengaytirishga xizmat qilmoqda [4]. Bu esa 
ta’lim jarayonida shaxsiylashtirilgan yondashuvni amaliyotga tatbiq etishning xalqaro me’yoriy modeli sifatida 
qaraladi. 

UNESCO ham o‘zining 2023-2025 yillardagi strategik hisobot va tavsiyalarida har bir talabaning ehtiyoj 
va imkoniyatlariga moslashgan, inklyuziv va moslashuvchan ta’limni rivojlantirishni ustuvor yo‘nalish sifatida 
ta’kidlaydi. Xususan, Flexible Learning Pathways (moslashuvchan o‘quv yo‘nalishlari) konsepsiyasi asosida 
oliy ta’lim muassasalarida talabalarning shaxsiy rivojlanish sur’atlari va hayotiy vaziyatlarini inobatga olgan 
individual o‘quv rejalarini ishlab chiqish va amalga oshirish zarurligi qayd etiladi [8; 9]. Bu yondashuv oliy ta’lim 
tizimini inklyuziv va ochiq formatda rivojlantirish, turli yoshdagi va turli ehtiyojlarga ega shaxslar uchun ta’lim 
imkoniyatlarini kengaytirishga xizmat qiladi. Shu jihatdan qaraganda, Bolonya jarayoni va UNESCO tavsi-
yalari asosida shakllanayotgan global tendensiyalar oliy ta’lim tizimida shaxsga yo‘naltirilgan va differensial 
yondashuvning ustuvorligini ilmiy jihatdan asoslab beradi. Bu jarayonlar talabalarning shaxsiy qobiliyatlari, 
qiziqishlari va rivojlanish sur’atlariga moslashtirilgan ta’lim muhiti yaratishga, shuningdek, ularning hayot davo-
mida bilimlarni muntazam yangilab borish kompetensiyasini rivojlantirishga xizmat qiluvchi xalqaro standart
lar sifatida namoyon bo‘lmoqda [3]. O‘zbekiston Respublikasi oliy ta’lim tizimi bugungi kunda jadal rivojlanish 
va modernizatsiya bosqichida bo‘lib, ta’lim sifatini oshirish hamda xalqaro standartlarga moslashtirish davlat 
siyosatining ustuvor yo‘nalishlaridan biridir. Mamlakatimizda oliy ta’lim tizimini isloh qilishga qaratilgan qaror 
va dasturlar, xususan, 2022-2026-yillarga mo‘ljallangan “Yangi O‘zbekiston taraqqiyot strategiyasi” va Prezi-
dent qarorlari asosida oliy ta’lim muassasalarida raqobatbardosh, kreativ va moslashuvchan kadrlar tayyor-
lash jarayoni yo‘lga qo‘yilmoqda [6]. Respublikamizda so‘nggi yillarda ta’lim sifatini oshirishda individual va 
differensial yondashuvning ahamiyati ortib bormoqda. Chunki, mamlakatimiz oliy ta’lim muassasalarida tala-
balar tayyorgarligi, qiziqishlari va qobiliyatlari o‘rtasidagi tafovut aniq sezilmoqda. An’anaviy, bir xil standartlarga 
asoslangan o‘qitish har bir talabaga samarali rivojlanish imkonini bermaydi. Bu esa yuqori salohiyatli talabalar 
uchun ijodiy rivojlanishning cheklanishiga, tayyorgarligi past bo‘lganlar uchun o‘zlashtirishdagi qiyinchiliklarga 
hamda motivatsiyaning pasayishiga olib keladi.

TADQIQOT METODOLOGIYASI
Mazkur muammolarni hal etishning samarali yo‘li sifatida shaxsga yo‘naltirilgan va differensial yondashuvni 

keng joriy etish talab etiladi. Bu yondashuv har bir talabaga individual o‘quv trayektoriyasini yaratish, ularning 
mustaqil va ijodiy faoliyatini rag‘batlantirish, raqamli platformalar orqali ta’limni moslashtirish va oliy ta’lim muas-
sasalarining raqobatbardoshligini oshirishga xizmat qiladi. Ta’limning ommaviylashuvi va ijtimoiy-iqtisodiy ehti
yojlar sharoitida individual yondashuvni rivojlantirish nafaqat ta’lim sifatini oshiradi, balki mehnat bozorida talab 
etiladigan malakali va ijodkor kadrlar tayyorlashni ta’minlaydi. Differensial yondashuv – bu ta’lim jarayonida 
o‘quvchilar va talabalar shaxsiy xususiyatlari, bilim darajasi, qiziqishlari, qobiliyatlari va psixologik imkoniyatla-

rini hisobga olgan holda o‘quv jarayonini tashkil etish tamoyili va uslubidir. Mazkur yondashuv shaxsning indi-
vidual rivojlanish trayektoriyasini shakllantirishga qaratilgan bo‘lib, uning asosiy maqsadi ta’lim samaradorligini 
oshirish va har bir talabaga o‘z salohiyatini to‘liq ro‘yobga chiqarish imkoniyatini yaratishdir [10]. 

Pedagogik nuqtai nazardan, differensial yondashuv shaxsga yo‘naltirilgan ta’lim konsepsiyasining ajralmas 
qismi bo‘lib, o‘quvchilarning o‘ziga xos psixofiziologik va ijtimoiy xususiyatlariga tayangan holda individual peda-
gogik strategiyalarni ishlab chiqishni talab etadi [2]. Psixologiya fanida esa differensial yondashuv tushunchasi 
inson shaxsining psixik rivojlanishidagi individual farqlarni, temperament, xarakter, aqliy salohiyat va qobili-
yatlarning o‘ziga xos jihatlarini o‘rganishga asoslanadi [1]. Ushbu yondashuv inson shaxsining noyobligini tan 
olish, uning motivatsion va emotsional jihatlarini hisobga olishga qaratilgan. Psixologik tadqiqotlar shuni ko‘rsa-
tadiki, individual qobiliyat va o‘zlashtirish darajasidagi tafovutlarni inobatga olgan ta’lim yondashuvlari o‘quv 
jarayonida yuqori samaradorlikka erishish va ijobiy psixologik muhitni shakllantirishda muhim omil hisobla-
nadi [9]. Pedagogika nuqtai nazaridan differensial yondashuvning asosiy vazifasi – o‘quv jarayonini talabaning 
intellektual imkoniyatlari, o‘quv motivatsiyasi va qiziqishlariga moslashtirish orqali shaxsning ijodiy rivojlani
shiga sharoit yaratishdir. Bu jarayonda o‘qituvchi nafaqat bilim beruvchi, balki ta’lim jarayonining dizayneri sifa-
tida talabalarning ehtiyojlariga mos metod va texnologiyalarni tanlaydi [5]. Shu sababli, differensial yondashuv 
zamonaviy ta’lim nazariyasi va amaliyotida o‘qitishning moslashuvchan tizimini shakllantirish vositasi sifatida 
qaraladi. Differensial yondashuv zamonaviy pedagogika nazariyasida shaxsga yo‘naltirilgan ta’lim konsepsi-
yasining amaliy ko‘rinishlaridan biri sifatida qaraladi. Shaxsga yo‘naltirilgan yondashuv – bu ta’lim jarayonini har 
bir o‘quvchi yoki talabani noyob shaxs sifatida qabul qilib, uning ehtiyojlari, imkoniyatlari va rivojlanish sur’at-
larini hisobga olgan holda tashkil etish tamoyili sanaladi [11]. Shaxsga yo‘naltirilgan yondashuvda differensial 
ta’lim mazmuni talabalarning bilim darajasiga moslashtirilgan holda, ularga individual rivojlanish imkoniyatlarini 
taqdim etadi.

TAHLIL VA NATIJALAR
Individual ta’lim trayektoriyasi (ITT) tushunchasi differensial yondashuvning nazariy va amaliy rivojlani

shida muhim o‘rin tutadi. ITT talabaning ta’lim jarayonidagi individual harakatlar rejasini, uning qiziqishlari, 
o‘qish sur’ati va kasbiy maqsadlarini hisobga olgan holda tuziladigan ta’lim strategiyasini anglatadi. Ushbu 
trayektoriya orqali ta’lim jarayonida moslashuvchan va shaxsga yo‘naltirilgan yondashuvlar amalga oshiriladi, 
talabalarning o‘z-o‘zini rivojlantirish qobiliyatlari shakllanadi va raqamli texnologiyalar asosida moslashtirilgan 
o‘qitish imkoniyatlari kengayadi [12]. Shaxsga yo‘naltirilgan yondashuv va ITT differensial yondashuv bilan 
uzviy bog‘liq bo‘lib, ta’lim tizimining moslashuvchanligini oshirishga xizmat qiladi. Pedagogik tadqiqotlar shuni 
ko‘rsatadiki, individual trayektoriyalar asosida tashkil etilgan differensial ta’lim jarayoni o‘quvchilarda yuqori 
motivatsiya, mustaqil fikrlash va ijodiy qobiliyatlarning shakllanishiga yordam beradi. Shu tariqa, differensial 
yondashuv nafaqat ta’lim samaradorligini oshiradi, balki har bir talabaning o‘ziga xos rivojlanish strategiyasini 
ishlab chiqish uchun ilmiy-metodik asos yaratadi. 

Differensial yondashuvni samarali tatbiq etish talabalarning ehtiyojlari va qobiliyatlarini chuqur o‘rganishni 
talab qiladi. Psixologik-pedagogik diagnostika – bu shaxsning kognitiv salohiyati, kasbiy qiziqishlari, o‘quv moti-
vatsiyasi va psixologik xususiyatlarini ilmiy asoslangan metodlar orqali baholash jarayonidir. Ushbu jarayon 
ta’limni individuallashtirish va talabalarning rivojlanish salohiyatini to‘liq ro‘yobga chiqarish imkonini beradi. 
Diagnostika quyidagi vazifalarni qamrab oladi: kognitiv ko‘rsatkichlar (xotira, tafakkur, ijodkorlik), motivatsion 
ehtiyojlar, temperament va xarakter xususiyatlari hamda kasbiy yo‘nalganlikni aniqlash. Shu maqsadda:

•	 Psixometrik testlar (Wechsler IQ testi, Torrance kreativlik testi);

•	 Shaxsiy so‘rovnomalar (MBTI, Big Five);

•	 Kasbiy qiziqishlarni baholash usullari (Holland modeli);

•	 Pedagogik kuzatish va suhbatlar;

•	 Portfolio va o‘z-o‘zini baholash metodlari keng qo‘llanadi.

Natijada talabalarning individual o‘quv trayektoriyasini ishlab chiqish, ularning qobiliyatlariga mos ta’lim 
strategiyalarini tanlash va o‘quv jarayonining samaradorligini oshirish imkoniyati yaratiladi. Oliy ta’limda 
differensial yondashuvni amalga oshirish samaradorligi talabalar bilim, ko‘nikma, motivatsiya va qiziqishlarini 
tizimli diagnostika va monitoring qilishga bog‘liq. Pedagogik diagnostika – o‘quv jarayonining sifatini aniqlash, 
shaxsiy rivojlanish ko‘rsatkichlarini baholash va individual o‘quv trayektoriyalarini loyihalashga xizmat qiluvchi 
ilmiy asoslangan faoliyatdir. Monitoring esa, talabaning o‘quv faoliyati va psixologik rivojlanishini muntazam 
kuzatib, jarayon dinamikasini tahlil qilish imkonini beradi.

Bilim va ko‘nikmalarni baholashda test sinovlari, reyting tizimlari va portfolio usullari; motivatsiyani 

aniqlashda Rean motivatsiya so‘rovnomasi, Vallerandning akademik motivatsiya shkalasi; qiziqish va kasbiy 
yo‘nalishni baholashda Hollandning kasbiy qiziqishlar modeli va Klimov tipologiyasi kabi metodlar keng 
qo‘llaniladi. Shuningdek, psixometrik testlar, kuzatish, suhbat va refleksiya asosidagi baholashlar ta’lim sifatini 
individuallashtirishga yordam beradi. Tizimli diagnostika va monitoring natijalari asosida talabalar ehtiyojlari va 
qobiliyatlariga mos o‘quv dasturlarini ishlab chiqish, shaxsiy rivojlanish dinamikasini kuzatish va ta’lim jarayo
nini moslashtirish imkoniyati yaratiladi. Oliy ta’limda differensial yondashuvni samarali amalga oshirish uchun 
ta’lim jarayonini moslashtirish muhim ahamiyatga ega. Moslashtirishning asosiy yo‘nalishlari sifatida modul 
tizimi, differensial topshiriqlar va moslashtirilgan baholash mezonlari ajratiladi. Modul tizimi o‘quv materialini 
kichik, o‘zaro bog‘langan bloklarga ajratib, talabalarga individual tezlikda o‘zlashtirish imkonini beradi hamda 
shaxsiy o‘quv trayektoriyalarini yaratishga zamin hozirlaydi. 

Differensial topshiriqlar esa talabalarning bilim darajasi va o‘quv uslublariga mos ravishda tuziladi. Bu 
nafaqat kuchli talabalar uchun ijodiy vazifalarni, balki tayyorgarligi pastroq bo‘lganlar uchun qo‘llab-quvvatlovchi 
va bosqichma-bosqich murakkablashuvchi mashqlarni ham o‘z ichiga oladi. Moslashtirilgan baholash mezon-
lari esa o‘quvchilarni faqat yakuniy natija bo‘yicha emas, balki o‘sish dinamikasi, mustaqil ishlash qobiliyati 
va ijodkorlik darajasiga ko‘ra ham baholashni ta’minlaydi. Bu yondashuv talabalarning motivatsiyasini oshirib, 
ularni faol o‘quv jarayoniga jalb etadi [13]. Yuqoridagilarni sxemada quyidagicha aks ettirish mumkin.

1-rasm: Oliy ta’limda differensial yondashuvni samarali amalga oshirish shartlari

Mazkur maqolaning ilmiy yangiligi shundaki, u oliy ta’limda differensial yondashuvni talabalar ehtiyojlari 
va qobiliyatlariga asoslangan holda amaliyotga joriy etish strategiyalarini ishlab chiqishga qaratilgan. Tadqiqot 
jarayonida shaxsga yo‘naltirilgan ta’lim falsafasi, psixologik-pedagogik diagnostika va modul tizimidan foyda-
lanish asosida talabalarning individual rivojlanish trayektoriyasini belgilash bo‘yicha konseptual model taklif 
qilinadi. Samaradorlik nuqtayi nazaridan, taklif etilgan strategiyalar talabalarning motivatsiyasini oshiradi, bilim 
va ko‘nikmalarni shaxsiy sur’atda rivojlantirish imkonini beradi hamda oliy ta’lim muassasalarining xalqaro 
reytinglardagi raqobatbardoshligini mustahkamlaydi.

XULOSA VA TAKLIFLAR 
Oliy ta’limda differensial yondashuvni joriy etish shaxsga yo‘naltirilgan ta’lim falsafasini chuqurlashtirish, 

ta’lim sifatini oshirish va har bir talabaga mos rivojlanish imkoniyatlarini yaratishda muhim ahamiyat kasb etadi. 
Tadqiqot natijalari shuni ko‘rsatadiki, individual o‘quv trayektoriyalarini belgilash, psixologik-pedagogik diagnos-
tika va modul tizimini joriy etish ta’lim jarayonini moslashtirishning samarali vositasidir. Differensial yondashuv 
talabalar kreativligi, o‘zini o‘zi rivojlantirish ko‘nikmalari va kasbiy tayyorgarlik sifatini oshirish orqali oliy ta’lim 
muassasalarining xalqaro raqobatbardoshligini ta’minlaydi. Yuqoridagilarni xulosa qilgan holda quyidagi tavsi-
yalarni berish mumkin:

•	 diagnostika va monitoring tizimini takomillashtirish, ya’ni talabalar bilim, qiziqish va qobiliyatlarini muntazam 
o‘rganishga asoslangan elektron monitoring platformalarini ishlab chiqish;

•	 modul va moslashtirilgan dasturlarni kengaytirish, ya’ni o‘quv rejalarini blok-modul shakliga keltirib, tala-
balar shaxsiy sur’atda o‘rganishini qo‘llab-quvvatlash;

•	 differensial topshiriqlarni qo‘llash, ya’ni turli tayyorgarlik darajasiga ega talabalar uchun moslashuvchan 
o‘quv materiallari va ijodiy vazifalar ishlab chiqish;

•	 moslashtirilgan baholash mezonlarini joriy etish, ya’ni baholashda talabaning individual rivojlanish dinami-
kasini, refleksiya va mustaqillik darajasini hisobga olish;

•	 raqamli texnologiyalarni integratsiya qilish, ya’ni onlayn testlar, adaptiv platformalar va sun’iy intellekt 
asosidagi ta’lim resurslari orqali jarayonni optimallashtirish;

•	 o‘qituvchilar malakasini oshirish, ya’ni differensial yondashuv, diagnostika va o‘quv jarayonini moslashtirish 
bo‘yicha maxsus treninglar tashkil etish.

Tadqiqot shuni ko‘rsatadiki, differensial yondashuv talabalarning individual rivojlanish trayektoriyasini 
shakllantirish, kreativlik va mustaqil ta’lim olish ko‘nikmalarini rivojlantirish, shuningdek, kasbiy tayyorgarlik 
sifatini oshirishda samarali vosita hisoblanadi. Shuning uchun diagnostika va monitoringni takomillashtirish, 
modul va moslashtirilgan dasturlarni keng joriy etish, differensial topshiriqlarni ishlab chiqish, baholash tizimini 
individuallashtirish va raqamli ta’lim texnologiyalarini integratsiya qilish oliy ta’lim sifatini oshirishning ustuvor 
yo‘nalishlari sifatida tavsiya etiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

